
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Коми Республикаса Веськӧдлан котырлӧн 
ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти (водзӧ - Вежсьӧмъяс).

2. Тайӧ шуӧмыс вынсялӧ сійӧс примитан лунсянь, Вежсьӧмъяслӧн 2 пункт кындзи, кутшӧм вынсялӧ тайӧ шуӧмсӧ йӧзӧдан лунсянь дас лун кольӧм мысти.

Коми Республикаса Юралысь





В. Гайзер

Сыктывкар

2013 вося ӧшым  тӧлысь 9 лун
477 №   
Коми Республикаса Веськӧдлан котырлӧн 

 2013 во ӧшым  тӧлысь 9 лунся 477 №-а шуӧм дорӧ 
СОДТӦД 
Коми Республикаса Веськӧдлан котырлӧн ӧткымын шуӧмӧ пыртӧм ВЕЖСЬӦМЪЯС
1. “Коми Республикаса оланін канму инспекция йылысь” Коми Республикаса Веськӧдлан котырлӧн 2011 во ӧшым тӧлысь 20 лунся 595 №-а шуӧмын:

Коми Республикаса оланін канму инспекция йылысь положениеын, мый вынсьӧдӧма шуӧмӧн (содтӧд):

1) 5 да 6 пунктъяс гижны тадзи:
“5. Инспекция лоӧ юридическӧй кывкутысьӧн, сылӧн эм Коми Республикаса канму канпасӧн да коми да роч кывъяс вылын ас нимӧн печать, мукӧд сикас печать, штамп да урчитӧм образеца бланок, Россия Федерацияса оланпастэчас серти восьтӧм тшӧтъяс. 

6. Инспекциялӧн меститчанін (юридическӧй инпас): Сыктывкар, Ленин ул., 73 к.”;

2) 9 пунктса 2 пунктув киритны;

3) 11 пункт гижны тадзи:
“11. Инспекцияӧн веськӧдлӧ юрнуӧдысь, кодӧс индӧ чинӧ да мездӧ чинысь Коми Республикаса Юралысь.”.

2. “Коми Республика мутасын дінмуса оланін канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 26 лунся 402 №-а шуӧмын:

Коми Республика мутасын дінмуса оланін канму дӧзьӧр збыльмӧдан пӧрадокын, мый вынсьӧдӧма шуӧмӧн (содтӧд):

1) 3 да 4 пунктъяс гижны тадзи:
“3. Дінмуса оланін канму дӧзьӧританторйӧн лоӧ канму власьт органъясӧн, меставывса асвеськӧдлан органъясӧн, а сідзжӧ юридическӧй кывкутысьясӧн, асшӧр уджалысьясӧн да гражданаӧн оланін оланпастэчас, энергия видзтӧм да энергетическӧй эффективносьт йылысь оланпастэчас серти оланін фондӧн вӧдитчӧм да сійӧс видзӧм бӧрся корӧмъясӧ, кӧть кутшӧм сылӧн эмбур формаыс, сы лыдын олан жыръяс дорӧ корӧмъясӧ, наӧн вӧдитчӧм да видзӧм дорӧ, уна патераа керкаясын жыр кутысьяслысь ӧтувъя эмбур видзан корӧмъясӧ, капитальнӧя дзоньталан фондъяс лӧсьӧдӧм дорӧ, юридическӧй кывкутысьяслӧн, асшӧр уджалысьяслӧн, кодъяс веськӧдлӧны уна патераа керкаясӧн, кодъяс сетӧны услугаяс да (либӧ) вӧчӧны уджъяс уна патераа керкаясын ӧтувъя эмбур видзӧм да сійӧс дзоньталӧм кузя, уна патераа керкаясын да олан керкаясын эмбур кутысьяслы да жыръясӧн вӧдитчысьяслы коммунальнӧй услугаяс сетӧм кузя, торъя абу коммерческӧй организацияяслӧн удж лӧсьӧдӧм бӧрся, кодъяс збыльмӧдӧны уна патераа керкаясын ӧтувъя эмбур капитальнӧя дзоньталӧм нуӧдӧм вылӧ веськӧдӧм удж (водзӧ – дінмуса оператор), уна патераа керкаясын да олан керкаясын жыръяс энергетическӧй эффективносьт да вӧдитчан энергетическӧй ресурс арталан приборъясӧн могмӧдан корӧмъясӧ кутчысьӧм (водзӧ – колана корӧмъяс) “Оланін канму дӧзьӧр йылысь” Россия Федерацияса Веськӧдлан котырлӧн 2013 во лӧддза-номъя тӧлысь 11 лунся 493 №-а шуӧмӧн урчитӧм положениеяс тӧд вылын кутӧмӧн.

4. Дінмуса оланін канму дӧзьӧр:

1) котыртӧ да нуӧдӧ прӧверкаяс сы серти, збыльмӧдӧны-ӧ канму власьт органъяс, меставывса асвеськӧдлан органъяс, юридическӧй кывкутысьяс, асшӧр уджалысьяс да граждана колана корӧмъяссӧ;

2) примитӧ аддзӧм торкалӧмъясысь ӧлӧдӧм да (либӧ) найӧс бырӧдӧм кузя Россия Федерацияса оланпастэчасӧн урчитӧм мераяс;

3) сэк, кор канму власьт органъяс, меставывса асвеськӧдлан органъяс, юридическӧй кывкутысьяс, асшӧр уджалысьяс да граждана збыльмӧдӧны ассьыныс удж, систематическӧя видзӧдӧ колана корӧмъяс бӧрся, колана корӧмъяс збыльмӧдан серпаслы анализ да прогнозируйтӧм олӧмӧ пӧртӧм бӧрся.”;

2) 7 пунктӧ содтыны татшӧм абзацъяс:
“Дінмуса операторъяслысь уджсӧ прӧверяйтӧны кӧть кутшӧм кадколастӧ да планӧвӧй прӧверкаяс нуӧдӧмлы быд вося план лӧсьӧдтӧг. Прӧверкаяслы нуӧдан кадсӧ абу урчитӧма. Дінмуса операторъяслы непланӧвӧй прӧверкаяссӧ нуӧдӧны прокуратура органъяскӧд сӧгласуйттӧг да дінмуса операторъяслы татшӧм прӧверкаяс нуӧдӧм йылысь водзвыв юӧрттӧг.

Сэк, кор граждана серти збыльмӧдӧны дінмуса оланін канму дӧзьӧр,  административнӧй уджъяслӧн да административнӧй вӧчӧмъяслӧн кадколастыс, сьӧрсьӧн-бӧрсьӧн мунӧмыс да пӧрадокыс урчитсьӧ дінмуса оланін канму дӧзьӧр збыльмӧдан административнӧй уджаланартӧн, кутшӧмӧс лӧсьӧдӧ да вынсьӧдӧ канму дӧзьӧр орган урчитан пӧрадок серти тайӧ Пӧрадок тӧд вылын кутӧмӧн.”;

3) 12 пунктса 16 пунктулын “пырысьтӧм-пыр (индӧм лоӧмторъяс урчитан лунсянь 3 уджалан лунысь оз сёрджык)” кывъяс вежны “пырысьтӧм-пыр (но оз сёрджык 24 часысь индӧм лоӧмторъяс урчитан кадпассянь)” кывъясӧн;

4) содтыны татшӧм 17 да 18 пунктъяс:
“17. Канму дӧзьӧр орган йӧзӧдӧ “Ӧтуввез” юӧр да телекоммуникационнӧй везйын официальнӧй сайт вылын:

1) прӧверкаяс нуӧдӧмлы быдвося план (Россия Федерацияса генеральнӧй прокуратураӧн планӧвӧй прӧверкаяс нуӧдӧмлы быдвося план лӧсьӧдан кадпассянь дас уджалан лун чӧжӧн);

2) планӧвӧй да непланӧвӧй прӧверкаяслӧн бӧртасъяс йылысь юӧръяс (Россия Федерацияса оланпастэчаслӧн персональнӧй юӧръяс видзӧм йылысь корӧмъяс тӧд вылын кутӧмӧн) кварталнас ӧтчыдысь отчётнӧй кадколаст бӧрын 15-ӧд лунӧдз;

3) дінмуса оланін канму дӧзьӧр йылысь да татшӧм дӧзьӧрлӧн эффективносьт йылысь быдвося докладъяс отчётнӧй бӧрся локтан волӧн урасьӧм тӧлысь 28 лунысь оз сёрджык кадколастӧ;

4)  вӧзйӧмъяслысь текстъяссӧ да юӧрсӧ, кодъяс отсалӧны збыльмӧдны колана корӧмъяссӧ, канму дӧзьӧр органса чина мортӧн вӧзйӧмъяс вынсьӧдан да юӧр сӧгласуйтан кадпассянь вит уджалан лун чӧжӧн.

18. Канму дӧзьӧр орган муниципальнӧй оланін видзӧдан органкӧд да меставывса асвеськӧдлан органъяскӧд, кодъяс збыльмӧдӧны Россия Федерацияса оланін кодекслӧн 165 статьяса 1.1 юкӧнӧн урчитӧм уджмогъяс,    ӧтувъя йитӧдсӧ кутӧ канму оланін дӧзьӧр да муниципальнӧй оланін видзӧдӧм збыльмӧдігӧн ӧтув йитӧд кутӧм йылысь артмӧдчӧмъяс подув вылын.

Уна патераа керкаясӧн веськӧдлан юкӧнын канму дӧзьӧр орган йитӧдсӧ кутӧ асшӧра веськӧдлысь организацияяскӧд либӧ, котыртӧм да инӧда форма вылӧ видзӧдтӧг, юридическӧй кувкутысьяслӧн либӧ асшӧр уджалысьяслӧн мукӧд котыркӧд, кодъяс збыльмӧдӧны уна патераа керкаясӧн веськӧдлӧм кузя удж, а сідзжӧ оланін кутысьяслӧн, оланін, оланін да стрӧитчӧм да мукӧд торъя потребительскӧй кооперативъяслӧн  товариществоясӧн объединениеяскӧд (ассоциацияяскӧд, котыръяскӧд) татшӧм сикасъясын:
1) ӧтувъя прӧверкаяс нуӧдӧм;

2) асшӧра веськӧдлысь организацияясӧ либӧ, котыртӧм да инӧда форма вылӧ видзӧдтӧг, юридическӧй кувкутысьяслӧн либӧ асшӧр уджалысьяслӧн мукӧд котырӧ, кодъяс збыльмӧдӧны уна патераа керкаясӧн веськӧдлӧм кузя удж, а сідзжӧ оланін кутысьяслӧн, оланін, оланін да стрӧитчӧм да мукӧд торъя потребительскӧй кооперативъяслӧн  товариществоясӧн объединениеясӧ (ассоциацияясӧ, котыръясӧ) пырысьясӧс прӧверитӧм йылысь юӧртӧм;

3) сэк, кор тӧдмалӧны асшӧра веськӧдлысь организацияясӧ пырысьясӧн торкалӧмъяс колана корӧмъяс серти,  оланін канму дӧзьӧр ыстӧ асшӧра веськӧдлысь организацияӧ тӧдмалӧм торкалӧмъяс йылысь юӧр прӧверка нуӧдӧм помасян лунсянь вит уджалан лун чӧжӧн.”.
О.Н. Холопова - 7077 пас 





